
Abstract. The article examines the theoretical and practical foundations 
of teaching based on the interdisciplinary integration of physics and computer 
science. In the modern education system, such an integrative approach aims to 
enhance students’ cognitive activity, develop research skills, ICT competencies, 
and data-handling culture. As an example of integrated instruction in physics 
and computer science, the article presents a laboratory experiment traditionally 

conducted in physics classes: determining the viscosity of a liquid using Stokes’ 
method. The study is based on a laboratory task for calculating liquid viscosity 
through Stokes’ formula; the obtained experimental data are processed in Google 
Sheets, analyzed in digital format, and visualized through graphs.When studying 
the physical properties of liquids, determining their viscosity is of particular 
importance, as this parameter characterizes internal friction and influences the flow 
behavior of the material and hydrodynamic processes.A pedagogical experiment 
was conducted in several higher education institutions in Almaty, involving a total 
of 112 students. Survey results revealed an insufficient connection between physics 
and computer science, as well as significant interest in integrated lessons and digital 
educational resources. It was also identified that some students require additional 
support in using electronic spreadsheets, formulas, charts, and cloud services.The 
study’s findings confirm that integrated teaching of physics and computer science 
represents an effective pedagogical model that improves educational quality, 
strengthens professional competencies, and meets STEM-education requirements. 
Integrated tasks, digital laboratory work, and project-based activities contribute to 
the broader application of theoretical knowledge in practical contexts.

Key words: interdisciplinary communication, integration approaches, 
competence, innovation

Аннотация. Мақалада физика мен информатика пәндерін пәнаралық 
интеграциялау негізінде оқытудың теориялық және практикалық негіздері 
қарастырылады. Қазіргі білім беру жүйесінде мұндай интеграциялық 
тәсіл студенттердің танымдық белсенділігін арттырып, зерттеушілік 
дағдыларын, АКТ-құзыреттерін және деректермен жұмыс істеу мәдениетін 
қалыптастыруға бағытталған. Мақалада физика мен информатика пәндерін 
кіріктіре оқытудың мысалы ретінде физика сабағында қарастыралатын 
Стокс әдісі арқылы сұйықтықтың тұтқырлығын анықтау тәжірибесі алынған. 
Зерттеу Стокс формуласы бойынша сұйықтың тұтқырлығын анықтауға 
арналған лабораториялық жұмысқа сүйенеді; алынған эксперименттік 
нәтижелер Google Sheets электронды кестелері арқылы өңделіп, сандық 
форматта талданады және графиктер арқылы визуализацияланады. 
Сұйықтардың физикалық қасиеттерін зерттеу кезінде олардың тұтқырлығын 
анықтау маңызды орын алады. Бұл параметр сұйықтықтың ішкі үйкелісін 
сипаттайды және материалдың ағу сипатына, гидродинамикалық процестерге 
әсер етеді. Бұл өлшеулердің дәлдігін арттырып қана қоймай, ақпаратты 
құрылымдауға, эксперимент барысын түсіндіруге және нәтижелерді 
ғылыми стильде рәсімдеуге мүмкіндік береді. Педагогикалық эксперимент 
Алматы қаласындағы бірнеше жоғары оқу орнында өткізіліп, оған 112 
студент қатысты. Сауалнама қорытындылары физика мен информатика 
арасындағы байланыстың жеткіліксіз екендігін, сондай-ақ интеграцияланған 
сабақтар мен цифрлық білім беру ресурстарына қызығушылықтың жоғары 
екенін көрсетті. Білім алушылардың бір бөлігі электронды кестелерде 
формулаларды қолдану, графиктер құру және бұлттық сервистерді пайдалану 
бойынша қосымша қолдауды қажет ететіні анықталды. Зерттеу нәтижелері 
физика мен информатика пәндерін кіріктіре оқыту білім сапасын арттыратын, 
кәсіби құзыреттілікті күшейтетін және STEM-білім беру талаптарына жауап 
беретін тиімді педагогикалық модель екенін дәлелдейді. Интеграцияланған 
тапсырмалар, сандық лабораториялық жұмыстар және жобалық әрекеттер 
студенттердің теориялық білімін практикалық жағдайларда қолдануына 
кеңінен ықпал етеді.

Түйін сөздер: пәнаралық байланыс, интеграциялық тәсілдер, құзыреттілік, 
инновациялар

Аннотация. В статье рассматриваются теоретические и практические 
основы обучения на основе междисциплинарной интеграции физики и 
информатики. В современной системе образования такой интеграционный 
подход направлен на повышение познавательной активности студентов, 
развитие исследовательских навыков, ИКТ-компетенций и культуры работы 
с данными. В качестве примера интегрированного обучения физике и 
информатике в статье приведен лабораторный опыт по определению вязкости 
жидкости методом Стокса, который традиционно изучается на занятиях по 
физике. Исследование основано на лабораторной работе по вычислению 

вязкости жидкости с использованием формулы Стокса; полученные 
экспериментальные данные обрабатываются в электронных таблицах Google 
Sheets, анализируются в цифровом формате и визуализируются с помощью 
графиков. При изучении физических свойств жидкостей определение их 
вязкости занимает важное место, поскольку данный параметр характеризует 
внутреннее трение жидкости и влияет на характер течения материала и 
гидродинамические процессы. Применяемый цифровой подход позволяет 
не только повысить точность измерений, но и структурировать информацию, 
пояснять ход эксперимента и оформлять результаты в научном стиле. 
Педагогический эксперимент был проведен в нескольких вузах города 
Алматы, всего в нем приняли участие 112 студентов. Результаты анкетирования 
показали недостаточность связи между физикой и информатикой, а также 
высокий интерес к интегрированным занятиям и цифровым образовательным 
ресурсам. Установлено, что часть обучающихся нуждается в дополнительной 
поддержке при использовании электронных таблиц, формул, графиков 
и облачных сервисов. Полученные результаты подтверждают, что 
интегрированное обучение физике и информатике является эффективной 
педагогической моделью, повышающей качество образования, усиливающей 
профессиональную компетентность и соответствующей требованиям STEM-
образования. Интегрированные задания, цифровые лабораторные работы 
и проектная деятельность способствуют более широкому применению 
теоретических знаний в практических ситуациях.

Ключевые слова: междисциплинарные коммуникации, интеграционные 
подходы, компетентность, инновации

Кіріспе. Қазіргі заманда білім беру жүйесінде пәнаралық байланыс – оқу 
үрдісінің ажырамас бөлігіне айналған маңызды әдіснамалық тәсілдердің бірі. 
Білім беру жүйесінде пәнаралық байланыс студенттердің жан-жақты дамуын 
қамтамасыз етуде маңызды рөл атқарады. Ол түрлі пәндер арасындағы 
ортақ тақырыптар мен идеяларды біріктіру арқылы студенттердің танымдық 
қабілетін арттырып, шығармашылық ойлауын дамытуға мүмкіндік береді. 
Пәнаралық байланыс студенттерді түрлі саладағы білімдерін үйлестіре 
отырып, кешенді мәселелерді шешуге дайындайды және олардың өмір 
бойы білім алуға деген құлшынысын оятады. Мысалы әртүрлі пәндер 
арасындағы байланыс, мысалға, Жаратылыстану жəне математика: 
Графиктер құру арқылы экологиялық мəліметтерді талдау, тіл мен əдебиет 
жəне тарих: Тарихи оқиғаларды көркем шығармалар арқылы зерттеу, өнер 
мен информатика: сандық өнер құралдарын пайдаланып, шығармашылық 
жобалар жасау, сондай-ақ физика мен информатиканың пəнаралық 
байланысы қарастырылады. Мамандар дайындау барысында физика мен 
информатиканың өзара байланысын жүзеге асыру олардың кәсіби 
құзыреттілігін арттырып, ғылыми-техникалық ойлау қабілетін дамытады 
(Айтбаева, 2016).

Информатика және физиканы интеграциялау арқылы оқыту білім 
алушылардың ғылыми ұғымдарды сандық модельдермен түсініп, ақпараттық 
технологиялар арқылы практикалық дағдыларын жетілдіруге көмегін 
көрсетеді. Осы оқыту әдісі білім алушылар үшін заманауи инновациялық 
білім беру ортасын қалыптастыруға ықпал етеді

Мақалада қарастырылатын мәселенің өзектілігі – физика мен информатика 
пәндерін ықпалдастыра отырып оқыту моделін оқу бағдарламаларына енгізудің 
әдістемелік тиімділігін айқындау. Мақалада физика мен информатиканың 
пәнаралық байланысын жүзеге асыру әдістемесі талданады, оның тиімділігі 
көрсетіледі және білім беру саласында қолданудың мүмкіндіктері зерттеледі.

Зерттеу нысаны: Физика және информатика пәндерінің интеграциялық 
негіздері, оқыту әдістері және олардың тиімділігі (Байжұманова, 2020).

Зерттеу материалдары мен әдістері. Зерттеуде педагогиканың теориялық 
және эмпирикалық әдістері қолданылды. Зерттеу жұмысының материалы 
ретінде физика және информатика пәндері бойынша оқу бағдарламалары мен 
силлабустар, пәнаралық байланыстарды көрсететін интеграцияланған сабақ 
жоспарлары, зертханалық жұмыстар, сандық білім беру ресурстары алынды. 
Сонымен қатар, нақты кіріктірілген сабақ үлгілеріне шолу жасалынды. Бұл 
сабақтарды өту барысында жоғары оқу орындарында білім алушылардың 
пәнге деген қызығушылығы, танымдық белсенділігі және зерттеушілік 
қабілеттерінің жақсыға өзгергені бақыланды.

Физика мен информатиканы интеграциялау бірнеше маңызды мәселелерді 
шешеді. Біріншіден, бұл әдіс білім алушылардың пәнге деген қызығушылығын 
арттырады. Екіншіден, ол кәсіби құзыреттілік деңгейін көтеріп, қазіргі 
заманғы білім беру талаптарына жауап береді. Дегенмен, қиындықтар 
да бар. Мысалы, кейбір білім алушылар Google Sheets электронды кесте 
бағдарламасымен деректерді талдау, формулалар қолдануының төмендігі 
немесе бұлттық қызметтерді пайдалану барысында қиындықтарға тап болуы 
мүмкін. Бұл мәселелерді шешу үшін білім алушыларға арналған қосымша 
тренингтер мен онлайн ресурстарды ұсыну тиімді.

Мақалада физика мен информатика пәндерін кіріктіре оқытудың мысалы 
ретінде физика сабағында қарастыралатын Стокс әдісі арқылы сұйықтықтың 
тұтқырлығын анықтау тәжірибесі алынған.

Сұйықтардың физикалық қасиеттерін зерттеу кезінде олардың тұтқырлығын 
анықтау маңызды орын алады. Бұл параметр сұйықтықтың ішкі үйкелісін 
сипаттайды және материалдың ағу сипатына, гидродинамикалық процестерге 
әсер етеді. Осы жұмыста шардың сұйықтық ішінде еркін құлап бара жатқан 
кезіндегі қозғалыс заңдылықтарын Стокс формуласын пайдалана отырып 
зерттеу ұсынылады. Алынған нәтижелер электронды кесте платформасы 
(Google Sheets) арқылы өңделеді, талданады және визуализацияланады 
(Құсайынов, 2018).

Сұйықтың тұтқырлығын Стокс әдісімен анықтау, осы лабораториялық 

жұмысты  электронды кесте форматында (Google Sheets) бұл электронды 
кестелерді құруға, өңдеуге және талдауға арналған онлайн-құрал. Ол 
кестелермен жұмыс істеп, есептеулерді автоматтандыруға, графиктер мен 
диаграммаларды құруға, формулалар қолдануға, деректерді визуализациялауға 
мүмкіндік береді. Google Sheets деректерді нақты уақытта басқалармен 
бөлісуге және бірлесіп өңдеуге арналған, бұл оны өте қолайлы ететін тиімді 
әдіс-тәсіл. Бұл әдіс педагогикалық тұрғыдан өте тиімді, себебі ол теорияны 
практикамен байланыстырады және есептеу дағдыларын дамытады. Бұл 
әдісті қолдану физика мен информатика арасындағы пәнаралық байланысты 
тиімді жүзеге асыруға мүмкіндік береді. Сондай-ақ диаграмманы қосу арқылы 
тұтқырлықтың сұйықтық ішінде қозғалатын шардың радиусына, немесе оның 
сұйықтықтағы түсу жылдамдығына  тәуелділігі көрсетіледі. 

Сұйықтық тұтқырлығы – физикалық параметр, ол сұйықтағы ішкі 
үйкелісті сипаттайды және материалдың ағу қасиеттеріне тікелей әсер етеді. 
Бұл қасиетті эксперименттік тұрғыда анықтаудың кең тараған әдістерінің бірі 
– Стокс әдісі. Бұл әдіс шар формасындағы дененің тұтқыр сұйықтықта еркін 
қозғалу заңдылығын пайдалануға негізделеді (Серікбаева, 2021, Жунисова, 
2019).

Жұмыстың мақсаты: Сұйық ішінде құлап бара жатқан шарға әсер 
ететін кедергі күшін есептеуге арналған Стокс формуласын пайдаланып, 

Сурет - 2 Сұйыққа батып бара жатқан шарға әсер ететін күштер 

P1-ауырлық күші 

Fүйк-ортаның кедергі күші.  

болады.  Егер шар шексіз сұйық ішінде өте аз жылдамдықпен қозғалыс жасаса 
(құйынсыз қозғалыс), онда Стокс заңына сәйкес, орта тарапынан шарға әсер ететін кедергі 
күш 

формуласымен анықталады. Ньютонның екінші заңын қолданып, ( )= Fdtvmd /  

қозғалыс теңдеуін  былай жазамыз: 

( )



9

2 2
1

0
grpv −

=           (11) 

 ұмтылады. 
Қозғалыс басталғаннан  




2
1

1 6,4 rt =         (12) 

уақыт өткенде шардың жылдамдығы v1=0,99 v0 болады. Осындай уақыт аралығында 
шар x13,6v0  жол жүріп үлгереді.  

Егер t>t1  болса, шар сұйық ішінде тұрақталған v0 жылдамдықпен қозғалады.  
Шар шексіз сұйық ішінде емес, өлшемі шектеулі ыдыс ішіндегі сұйықта қозғалса, онда 

ыдыс қабырғаларының шар қозғалысына әсерін ескеру керек. Егер цилиндр ыдыстың 
радиусы R болса, шарға әсер ететін кедергі күші (4)-тің орнына былай жазылады.  

,4,216 





 +=

R
rrvF              (13) 

соның нәтижесінде 
( )







 +

−
=

R
r
grv
4,219

2 2
1

0



              (14) 

Осы формуланы пайдаланып, шардың тұрақталған жылдамдығын өлшеу арқылы тұтқыр 
сұйықтың тұтқырлығын анықтауға болады: 

( )







 +

−
=

R
rv

gr

4,219

2

0

2
1               (15) 

Тұтқыр сұйық ішінде қозғалатын шарға әсер ететін кедергі күшін анықтайтын (4) Стокс 
формуласы Рейнольде санының   


vr2Re =               (16) 					              (16)

мәні Re÷0,8  болғанда ғана дұрыс болады. Егер Re>0,8 болса, шардың 
кедергі күші Стокс заңына бағынбайды. 

Қондырғының құрылысы және жұмыстың орындалу әдістемесі. 

Қондырғы вертикаль орнатылған, ішіне глицирин, кастор майы құйылған 
екі мөлдір ыдыстан тұрады. Цилиндрдің сыртына шардың жүрген жолын 
білу үшін әрбір 10 см сайын сызықтар салынған. Өлшеу кезінде диаметрлері 
әртүрлі (1 мм ÷3мм маңында) болат шарлар қолданылады. 

Жұмыстың орындалу тәртібі
Микрометрдің көмегімен кішкене шарлардың (5÷7 шар) d диаметрін 

айналдыра отырып, 3 рет өлшейміз. 
Сұйық бетінен қандай тереңдіктен бастап, шардың қозғалысы бірқалыпты 

болатынын анықтау керек. Ол үшін шардың 1-інші мен 2-нші сызықтар 
және 3-інші мен 4-інші сызықтар арасын қанша уақытта өткенін өлшеп, сол 
бойынша екі жылдамдықты тауып, салыстыру керек. Егер осы екі аралықтағы 
жылдамдықтар тең болса, онда келесі өлшеулерде қозғалыстың бастапқы 
нүктесі ретінде 1-інші сызықты қабылдауға болады. 

Шардың 60 см (немесе оқытушының нұсқауымен басқа мән болуы мүмкін) 
жолды бірқалыпты қозғалыспен жүріп өткен уақытын секундометрмен 
өлшеңіз. Осыны әр сұйық (глицерин және кастор майы) үшін  5÷7 шармен 
қайталаңыз. Өлшеу нәтижелерін төмендегідей кестеге түсіріңіз (4.1. және 
4.3-пункттерін 1 және 2-кестеге енгізіңіз). Өлшеу жұмыстарын аяқтаған соң 
ыдыс ішіндегі шарларды тордың немесе магниттің көмегімен шығарып алып, 
қорабына салып қойыңыз.

1- Кесте. Глицерин үшін.Цилиндр радиусы R=мм
Шардың диаметрі, мм <d1>

1.33
<d2>
1.31

<d3>
1.30

<d4>
1.31

<d5>
1.30

t-уақыт, с 18.22 19.75 19.94 20.02 21.07

2- Кесте. Кастор үшін.Цилиндр радиусы R=мм
Шардың диаметрі, мм <d1> <d2> <d3> <d4> <d5>
t-уақыт, с 60.04 60.04 60.02 70.27 60.04

1- Диаграмма. Глицерин үшін. Цилиндр радиусы R=мм

2- Диаграмма. Кастор үшін.Цилиндр радиусы R=мм

Зерттеу нәтижелері мен талқылау.
Педагогикалық экспериментті ұйымдастыру жəне оның нəтижелері
Физика мен информатика пәндерінің арасындағы байланысты жүзеге 

асыру мақсатында білім алушылардың электронды платформалар мен 
ғылыми визуализацияны қаншалықты деңгейде меңгергенін анықтау жәнеде 
білімдерінің төмен болған жағдайында оған не себеп болғанын анықтау үшін 
2025-жылдың қаңтар айында тәжірибелік-эксперименттік зерттеу жұмыстары 
ұйымдастырылды. Эксперименттік зерттеу жұмыстарын ұйымдастыру үшін 
негізінен Алматы қаласындағы Қазақ Ресей медицина университеті, сондай-
ақ мақала авторлары қатарындағы әріптестеріміз сабақ беретін кейбір 
техникалық жоғары оқу орындары алынды. 

Зерттеу материалдары мен нәтижелерін талдау жүргізу барысында келесі 
әдістер   қолданылды:

1) Теориялық зерттеудің жалпы ғылыми әдістері: зерттеу тақырыбы 
бойынша психологиялық, педагогикалық және ғылыми-әдістемелік, арнайы 
әдебиеттерді салыстырмалы талдау;

2) Əлеуметтік зерттеу әдістері: педагогтардан сұхбат алу және 
сауалнама жүргізу, салыстыру, жіктеу, сауалнама нәтижесін талдау;

3) Эмпирикалық зерттеу әдістері: педагогикалық эксперимент жүргізу, 
статистикалық зерттеу әдістерін пайдалану, нәтижелерін өңдеу және талдау.

Тәжірибелік-эксперименттік жұмысты іске асыру кезінде медицина, 
стоматология және фармация факультеттерінің бірінші курс білім алушылары 
арасында анонимді сауалнама алынды. Сауалнамаға жалпы 112 респондент 
қатысты. 

Жүргізілген зерттеулер нәтижесінде келесідей қорытындылар жасалды:
Мектептегі физика пәнінен меңгерген білімдерінің ақпараттық 

коммуникациялық технологиялар пәнін игеруге жеткіліктігіне байланысты 
сұрақта білім алушылардың ішінара ғана (25,7%) жеткілікті деп жауап 
берді, ал 42,5% жеткілікті десе 31,8% мүлде жеткіліксіз деп жауап берді. 

Бұдан шығатын қорытынды басым көпшілік білім алушылардың физика мен 
информатика пәндерінің арасындағы байланыстың жеткіліксіздігі анықталды 
(3- сурет).

Сурет  3 - Зерттеу нәтижесі

Физика мен информатика пәндерінің арасындағы байланыстың оқыту 
қажеттілігін анықтауда басым көпшілік білім алушылар 47% иә қажет десе, 
33% ішінара қажет, ал 20% қажет емес деп жауап берген (4- сурет).

Сурет – 4  Зерттеу нәтижесі

Білімдерінің не себепті төмен екенін анықтауға байланысты сұрақта 
49,5% респондент ҰБТ-да физиканың бейіндік пән болмауы десе 29,3% пәнге 
деген қызығушылықтың төмендігі, ал 21,2% оқу экспериментінің болмауы 
деп жауап берген. Осыдан білімдерінің төмен деңгейде болуына әсер ететін 
негізгі себептер анықталды (5- сурет).

Сурет 5 - Зерттеу нәтижесі

Осыдан шығатын қорытынды білім алушылардың физика мен 
информатика пәндерінің арасындағы байланысты жүзеге асыру мақсатында 
білім алушылардың электронды платформалар мен ғылыми визуализацияны 
қажеттілігін түсінетіндігінде жәнеде осы пәнді оқытудың жаңа әдістерін 
қарастырудың маңыздылығын айқындайды. қажеттілігін түсінетіндігінде 
жәнеде осы пәнді оқытудың жаңа әдістерін қарастырудың маңыздылығын 
айқындайды.

Қорытынды. Зерттеу барысында Стокс формуласы сұйықтың тұтқырлығын 
есептеуде тиімді әдіс ретінде ұсынылып, оның қарапайымдылығы мен 
қолжетімділігі көрсетілді. Зертханалық жұмыс арқылы алынған мәліметтер 
нақты әрі түсінікті түрде өңделіп, білім алушылардың тәжірибелік дағдыларын 
қалыптастыруда тиімді құрал ретінде қолданылды. Физикалық құбылыстарды 
зерттеу нәтижелерін талдауда электронды кестелерді пайдалану — зерттеу 
үдерісін заманауи талаптарға сәйкестендіре отырып, деректердің нақтылығын, 
қолжетімділігін және визуалды сапасын жақсартатына көз жеткізілді.

Google Sheets сияқты цифрлық құралдарды қолдану:өлшеу дәлдігін 
арттыруға;нәтижелерді графикалық түрде көрсету арқылы деректерді түсінуді 
жақсартуға;эксперименттік нәтижелерді оңтайлы бөлісуге мүмкіндік береді. 
Сонымен қатар,Google Sheets сияқты электронды платформалар нәтижелерді 
өңдеуді жеңілдетеді және ғылыми визуализацияны жаңа деңгейге көтереді 
Электронды кестелерді пайдалану, зерттеу үдерісін заманауи талаптарға 
сәйкес икемдей отырып, нәтижелердің дұрыстығы мен қолжетімділігін 
арттырады.Мұндай интеграцияланған әдістер физика, химия және инженерия 
салаларында сұйықтық қасиеттерін зерттеу үшін ғылыми-зерттеушілік 
жұмыстарды жетілдіруде маңызды. 

Осының нәтижесінде, зерттеу үдерісі тек техникалық тұрғыдан емес, 
сонымен қатар ақпараттық-коммуникациялық технологиялармен (АКТ) 
тиімді ықпалдасуы арқылы жаңғыртылды. Бұл тәсіл пәнаралық байланысты 
нығайтып, оқушылардың ғылыми ойлауын, талдау қабілетін және зерттеушілік 
біліктілігін арттыруға ықпал етеді.

